

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2021 թվականի հաստատված բյուջեով նախատեսված ծրագրերից վերաբաշխել 47,132.1 հազար դրամ գումար՝ բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով:
Վերաբաշխվող գումարը նախատեսվում է ուղղել կապիտալ ծախսերի, մասնավորապես՝ «Երևանի N 105 ավագ դպրոց» ՊՈԱԿ-ի և «Երևանի N 195 ավագ դպրոց» ՊՈԱԿ-ի կաթսայատների վերանորոգման, ինչպես նաև «Գյումրու Ա. Իսահակյանի անվան N 26 ավագ դպրոց» ՊՈԱԿ-ի ջեռուցման համակարգի տեղադրման աշխատանքների կատարմանը:
Ընթացիկ իրավիճակը և խնդիրները.
Կրթական օբյեկտների շենքային պայմանների բարելավումը կրում է շարունակական բնույթ: Բացի այդ, ՀՀ առողջապահության  նախարարի 2017 թվականի մարտի 28-ի N 12-Ն հրամանով հաստատվել են «Հանրակրթական ծրագրեր իրականացնող ուսումնական հաստատություններին ներկայացվող պահանջներ» N 2.2.4-016-17 սանիտարական կանոններն ու նորմերը: Հրամանի 48-րդ կետով սահմանված են հաստատության սենքերում օդի ջերմաստիճանին ներկայացվող պահանջները: Նշված նորմերը պահպանելու համար մի շարք դպրոցների մոտ պարբերաբար առաջանում են խնդիրներ, որոնց լուծման համար Նախագծով առաջարկվում է հատկացնել ֆինանսական միջոցներ:
Երևանի N 195 ավագ դպրոցի կաթսաներն արդեն հին են և գտնվում են տեխնիկապես անսարք վիճակում: «Տեխնիկական անվտանգության ազգային կենտրոն» ՊՈԱԿ-ի կողմից իրականացվել է դպրոցի կաթսայատեղակայնքների տեխնիկական անվտանգության փորձաքննություն, որի արդյունքում տրվել է բացասական եզրակացություն /կցվում է/: Դպրոցի կաթսայատան վերանորոգման համար կազմված  և «Արխի-Էվրիկա» ՍՊԸ-ի երաշխավորագրով ներկայացված նախահաշվի համաձայն՝ աշխատանքների արժեքը կազմում է 18,700.0 հազար դրամ:
Անմխիթար վիճակում են և շահագործման համար ոչ պիտանի են նաև Երևանի N 105 ավագ դպրոցի կաթսաները: Դպրոցի կաթսայատան վերանորոգման համար կազմված  և «Արխի-Էվրիկա» ՍՊԸ-ի երաշխավորագրով ներկայացված նախահաշվի համաձայն՝ աշխատանքների արժեքը կազմում է 13,619.1 հազար դրամ:
Գյումրու N 26 ավագ դպրոցի ջեռուցման համակարգի անցկացման համար գումար էր հատկացվել ՀՀ կառավարության 2020 թվականի հուլիսի 2-ի N 1128-Ն որոշմամբ (փաստացի ծախսը կազմել է 47,179.3 հազար դրամ), ապա քանի որ աշխատանքներն ամբողջությամբ չէին ավարտվել 2020թ., չիրականացրած աշխտանքնրի համար գումար վերաբաշխվեց նաև ՀՀ կառավարության 2021 թվականի մարտի 25-ի N 397-Ն որոշմամբ: Կապալային աշխատանքներ իրականացնողը կատարել է շեղումներ նախագծից՝ խախտելով նաև դպրոցներում ջեռուցման համակարգերին ներկայացվող պահանջները, և ՀՀ ԿԳՄՍ նախարարությունն այդ աշխատանքները չի ընդունել: Արդյունքում, կապալային աշխատանքների գնման պայմանագիրը (08.09.20թ. N ՀՀԿԳՄՍՆԳՀԱՇՁԲ-20/148-1) նախարարության կողմից միակողմանի լուծվել է: Ներկայումս ընթանում է դատական պրոցեսը: Սակայն որպեսզի դպրոցը կապալառուի թերակատարած աշխատանքներից չտուժի, առկա նախագծում և նախահաշվում կատարվել են որոշակի փոփոխություններ՝ փաստաթղթերը համապատասխանեցնելով ձեռքբերված կաթսաներին: Ավարտական աշխատանքները կատարելու համար անհրաժեշտ է 14,813.0 հազար դրամ գումար:
Հաշվի առնելով, որ արդեն մեկնարկել է դպրոցների ջեռուցման սեզոնը և դպրոցներին ջեռուցման համակարգերով ապահովման հարցը խիստ հրատապ է՝ որոշվել է գումարները հատկացնել դպրոցներին դրամաշորհային պայմանագրերի հիմնա վրա, իսկ վերջիններս կիրականացնեն գնման գործընթացները: Ընդ որում, գնման գործընթացի համար պահանջվող ժամկետները հաշվի առնելով՝ Նախագծով նախատեսվում է թույլատրել դպրոցներին գնումն իրականացնել «հրատապ մեկ անձից» ընթացակարգին համապատասխան: 
Վերոնշյալ ծախսերի կատարման համար վերաբաշխվում են ՀՀ ԿԳՄՍ նախարարության 2021 թվականի պետական բյուջեի «1045. Նախնական (արհեստագործական) և միջին մասնագիտական կրթություն» ծրագրի «12001. Նախնական մասնագիտական (արհեստագործական) կրթություն ստացող ուսանողների կրթաթոշակ» և «12003. Նախնական մասնագիտական (արհեստագործական) կրթության գծով ուսանողական նպաստների տրամադրում» միջոցառումների բյուջետային ծախսերի տնտեսագիտական դասակարգման համապատասխանաբար՝ «Կրթական, մշակութային և սպորտային նպաստներ բյուջեից» և «Այլ նպաստներ բյուջեից» հոդվածներով նախատեսված գումարները, որոնց հետագայում վերականգնման անհրաժեշտությունը բացակայում է: 

Կարգավորման նպատակը և բնույթը. 
         Որոշման նախագծի նպատակն է հանրակրթական ուսումնական հաստատություններին ներկայացվող ջեռուցման պահանջների ապահովումը: Նախագծի ընդունմամբ կվերանորոգվեն Երևանի N 105 ավագ դպրոցի և Երևանի N 195 ավագ դպրոցի կաթսայատները, ինչպես նաև ավարտին կհասցվի Գյումրու N 26 ավագ դպրոցի ջեռուցման համակարգի անցկացումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունմամբ կապահովվի թվով 3 ավագ դպրոցի ջեռուցման խնդիրների լուծումը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ ԱԺ 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության 2021-2026 թթ. ծրագրի «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկա




